
 

 

ELECCIÓNS PARA A RENOVACIÓN DO CONSELLO ESCOLAR - 2022 

Resolución do 19 de setembro de 2022, da Dirección  Xeral de Innovación e Ordenación Educativa Resolución do 
19 de setembro de 2022, da Dirección  Xeral de Innovación e Ordenación Educativa (DOG 30 setembro). 

NORMATIVA 

Todo o proceso  levarase  a cabo de acordo á seguinte lexislación: 
- Decreto 92/1988 de 28 de Abril (DOG, 29/04/1988); corrección de erros, DOG 03/05/1988; 24/05/1988; 

15/06/1988. 
- Decreto 279/1990 de 27 de Abril (DOG, 17/05/1990) 
- Decreto 324/1996 de 26 de xullo (DOG, 09/08/1996) 
- Decreto 7/1990 de 7 xaneiro (DOG,   
- Orde do 21 de outubro de 1996 (DOG, 22/10/1996) 
- Orde do 29 de outubro de 1996 (DOG, 04/11/1996) corrección erros, (DOG 15/11/1996) 
- Circular nº 1/98, do 2 de febreiro de 1998 
- Circular nº 18/00, do 24 de outubro de 2000. 
 
COMPOÑENTES QUE SE RENOVAN 

Renovaranse:  
1 PROFESOR/A: corresponde renovar a vacante da profesora Paloma Piñeiro Somoza.  
1 ALUMNO/A: precísase renovar o posto que agora ocupa a alumna Elba Cordero Gómez. 
1 PAI/NAI/TITOR/A LEGAL: corresponde renovar o posto que ocupa a nai Adela Soler Quiroga. 
 
XUNTA ELECTORAL 

Debe constituírse entre os días 2 e 8 de novembro (inclusive), seleccionando o mércores 2 de novembro para a súa 
constitución e sendo o venres 28 de outubro, ás 11:40, a data e hora escollidas para sortear aos membros que a 
compoñerán (titulares e suplentes). Estará formada por: 
- o director 
- un profesor/a 
- un pai, nai ou titor/a legal 
- un alumno/a 
- un representante do persoal de administración e servizos. 
Serán competencias da citada xunta: 
- Aprobar e publicar os censos electorais.  
- Ordenar o proceso electoral. 
- Admitir e proclamar candidaturas. O prazo de admisión será do 3 ao 10 de novembro (ambos inclusive), en horario 
de 9.30 a 14.00 horas, no rexistro de entrada da secretaría, utilizando o formulario a disposición dos candidatos/as na 
propia secretaría do centro ou na páxina web (apartado “Eleccións Consello Escolar”). Pechado o prazo, a xunta 
electoral fará pública a proclamación de candidatos/as (taboleiro de anuncios e páxina web,  o 11 de novembro).  
- Resolver as reclamacións presentadas. Contra o acordo da proclamación, poderase reclamar no prazo dos dous días 
seguintes (14 e 15 de novembro).  
- Promover a constitución das distintas mesas electorais. 
- Establecer o calendario electoral. A elección dos representantes dos distintos sectores farase entre os días 22 e 26 de 
novembro, non podendo os días de eleccións ser declarados non lectivos. 
Alumnado:  luns 28  (nas aulas). 
Profesorado: luns 28 (claustro extraordinario no lecer). 
Familias:  luns 28 (en horario extendido, que se dará a coñecer, para facilitar a participación) 
- Proclamar os candidatos/as elixidos e remitir as correspondentes actas ao Departamento Territorial. 



 

 

 
 
PROFESORES/AS 

Son electores/as todos os membros do claustro (incluídos substitutos/as) e elixibles todos/as , agás os substitutos/as. 
Serán elixidos polo claustro de entre os membros do mesmo que fosen proclamados candidatos/as pola xunta 
electoral. 
O número de representantes a renovar será de 1. Cada profesor fará constar na súa papeleta un máximo de 1 nome. 
Convocarase un claustro informativo (mércores 16) para dar lectura á normativa vixente relativa á elección do/da 
representante do profesorado, así como á relación de candidatos proclamados pola xunta electoral. Nesta sesión 
fixarase a data e hora de celebración do claustro (luns 28) , de carácter extraordinario, que terá como único punto da 
orde do día a elección do/a representante dos profesores no Consello Escolar. 
Na sesión do Claustro extraordinario constituirase unha mesa electoral integrada polo director, que actuará como 
presidente, e dous profesores/as: o/a de maior e o/a de menor idade, actuando este/a último/a de secretario/a. 
 
PAIS/NAIS 

Serán electores e elixibles o pai e a  nai ou o titor/a legal de todo os alumnado matriculado no instituto e que, polo 
tanto, deberán figurar no censo. 
A elección producirase entre os candidatos/as proclamados pola xunta electoral. 
O número de representantes a renovar será de 1. Cada elector fará constar na papeleta un máximo de 1 nome. 
Constituirase unha mesa electoral integrada polo director, que actuará como presidente, e catro pais designados por 
sorteo público (nomear tamén suplentes) entre os que non se presenten como candidatos. Actuará como secretario o 
de menor idade. 
O censo electoral deberá expoñerse no taboleiro de anuncios do Instituto con 10 días como mínimo de antelación á 
data fixada para as eleccións, para posibles reclamacións.Publicarase tamén na páxina web do centro. 
 
ALUMNOS/AS 

Todos os alumnos/as matriculados no centro son electores e elixibles. A elección producirase entre os candidatos 
proclamados pola xunta electoral. 
O número de representantes a renovar será de 1. Cada alumno fará constar na súa papeleta un máximo de 1 nome. 
Constituirase unha mesa electoral integrada polo director, que actuará como presidente, e dous alumnos/as 
designados por sorteo público (nomear tamén suplentes), actuando como secretario o alumno/a de menor idade. 
 
REMATE DO PROCESO E CONSTITUCIÓN DO CONSELLO ESCOLAR 

Cada mesa electoral, unha vez rematada a votación, procederá ao escrutinio, que será público. Redactarase  un acta, 
que asinarán todos os membros da mesa, na que se farán constar os nomes dos candidatos elixidos con indicación do 
número de votos obtido. Así mesmo farase constar os nomes dos candidatos non elixidos indicando o número de 
votos que obtiveron. 
A xunta electoral en función das actas das mesas proclamará ós candidatos, enviando unha copia de ditas actas á 
Xefatura Territorial da Consellería de Educación. 
Contra as decisións da xunta, por un prazo de 15 días, poderase presentar reclamación perante a Xefatura Territorial 
Provincial. A resolución deste poñerá fin a vía administrativa. 
O director convocará aos membros electos nun prazo máximo de 10 días despois da proclamación para a constitución 
do Consello Escolar (venres 2 de decembro). A ausencia de representantes dalgún sector, por causa imputables a eles, 
non invalidará a constitución. 
O Consello Escolar reunirase como mínimo una vez por trimestre, e sempre que o convoque o seu presidente ou o 
solicite, como mínimo, un terzo dos seus compoñentes. 
Si se producen baixas dos membros electos, cubriranse cos membros non elixidos con maior número de votos, 
excepto as que se produzan a partir do mes de setembro anterior a calquera renovación parcial, que se cubrirán nesa 
renovación e non por substitución. 
 
 
 
 


